
A Iarratasóir, a chara, 

Go raibh maith agat as do spéis a léiriú i ról an Bhainisteora Beartais, Daonlathas agus Cearta Bunúsacha, 
laistigh den rannóg Beartais, Taighde & Straitéise. Beidh an ról seo suite san fhoireann beartais Daonlathas 
agus Cearta Bunúsacha.

Agus tú ag obair i gCoimisiún na Meán, cabhróidh tú le tírdhreach meán rathúil, éagsúil, cruthaitheach, 
sábháilte agus iontaofa a chruthú, a oibríonn do dhaoine in Éirinn agus ar fud an AE. 

Cabhróidh tú linn tírdhreach na meán a rialáil, a thacú agus a fhorbairt. Cabhróidh tú le cearta bunúsacha 
gach duine a chosaint agus a chinntiú go leanfaimid de bheith ag maireachtáil i sochaí dhaonlathach oscailte. 

Tá ár n-eagraíocht ag fás go tapa. D’fhás muid ó 40 duine go 200 sa chéad dá bhliain. Táimid ag iarraidh fás 
go dtí os cionn 300 anois. Tagann ár ndaoine ó raon leathan cúlraí: na hearnálacha ar líne agus na meán, an 
tsochaí shibhialta, an tseirbhís phoiblí, an saol acadúil agus gairm an dlí. Táimid bródúil as na deiseanna a 
thugaimid d’fhás gairmiúil. Táimid tiomanta d'fhórsa saothair a bheith againn a léiríonn éagsúlacht na sochaí 
ar a bhfreastalaímid. 

Tá lúcháir orainn a bheith ag earcú do Bhainisteoir Beartais, Daonlathas agus Cearta Bunúsacha laistigh den 
rannóg Beartais, Taighde & Straitéise. Cuirfidh an ról seo le seachadadh na straitéise a ghlacamar níos 
luaithe i mbliana. Cuirfidh sé lenár sprioc[anna] a chinntiú go mbeidh tírdhreach na meán cumarsáide in ann: 

• cearta, folláine agus forbairt leanaí a chothú 
• tacú leis an daonlathas agus le luachanna daonlathacha 
• a chinntiú gur féidir le tomhaltóirí muinín a bheith acu as tírdhreach na meán ionas go mbeidh siad cosanta 

ó shaothrú agus ó chalaois 
• cultúr na hÉireann agus cé sinn féin mar shochaí a léiriú agus a mhúnlú 
• luachanna an cheartais, an chomhionannais, na héagsúlachta agus na cuimsitheachta a chur chun cinn 
• sláinte agus sábháilteacht an phobail a neartú

Má chreideann tú go bhfuil an deis seo ag teacht le do chuid scileanna agus má thugann sé deis fás go 
gairmiúil, bheimis ar bís cloisteáil uait agus spreagfainn duit iarratas a dhéanamh.

Is mise le meas
Jeremy Godfrey, Cathaoirleach Feidhmiúcháin

Próiseas Roghnúcháin
Áireofar sa phróiseas roghnúcháin:

Iarrthóirí a ghearrliostú bunaithe ar an bhfaisnéis a cuireadh ar fáil ina n-iarratas, 
arna measúnú in aghaidh na gcritéar sonraithe don ról. Tabharfar cuireadh 
d’iarrthóirí atá ar an ngearrliosta measúnú scríofa a dhéanamh. Tabharfar cuireadh 
d’iarrthóirí a n-éiríonn leo sa mheasúnú scríofa chuig agallamh bunaithe ar 
inniúlacht a dhéanfar go pearsanta inár n-oifig i mBaile Átha Cliath.

Socruithe Réasúnta

Cuirfear socruithe réasúnta ar fáil, más gá, le linn an phróisis earcaíochta. Chun 
socruithe réasúnta faoi rún a phlé agus a iarraidh téigh i dteagmháil le Angeline 
McKiernan ag amckiernan@cnam.ie

Is fostóir comhdheiseanna é Coimisiún na Meán. Cuirimid fáilte roimh iarratais ó 
iarrthóirí a bhfuil cúlraí éagsúla acu agus táimid tiomanta d’fhórsa saothair 
cuimsitheach agus éagsúil a chur chun cinn a léiríonn Éire na linne seo. Oibrímid 
chun cultúr a chruthú ina bhfuil rochtain chomhionann ag gach duine ar dheiseanna 
agus ina mbraitheann siad compordach iad féin a chur i láthair go dílis ag an obair. 

